
Бухоро давлат университети таянч докторанти 

Шодиева Ситора Улуғбек қизи 

Тошкент ирригация ва қишлоқ хўжалигини механизациялаш муҳандислари 

институти Бухоро филиали ўқитувчиси 

 

Аннотация: Ушбу мақолада таълим самарадорлигини ошириш ва 

талабалрнинг креатив қобилиятларини ривожлантиришда дастурий таълим 

воситаларидан фойдаланишнинг дидактик имкониятлари келтирилган. 

Калит сўзлар: педагогик дастурий таълим воситалар, методик талаблар, 

психологик талаблар, креатив қобилият, тафаккур, мотивация. 

 

Талабаларнинг инновацион билимларни излаб топиш маҳоратини, уларни 

қайта ишлашни ҳамда ўз амалий фаолиятида қўллай билишликдир, деб 

таъкидлаш мумкин. Креатив қобилиятга эга бўлган мутахассис муаммоларни 

ечишда ўзи ўзлаштириб олган, айнан шу шароитга мос методлардан 

фойдаланишни яхши билиши, ҳозирги вазиятга муносиб бўлган методларни 

танлаб олиб, қўллаши, тўғри келмайдиганларини рад этиши, масалага танқидий 

кўз билан қараши каби кўникмаларга эга бўлади деган хулосаларга келиш 

мумкин. Бўлажак “Технология” фани ўқитувчиларининг креатив 

қобилиятларини ривожлантиришда педагогик дастурий таълим воситаларининг 

анъанавий воситалардан устунлигини тасдиқловчи омиллари мавжуд бўлиб, бу 

омиллар дидактик, психологик, иқтисодий, физиологик гуруҳларга ажралган. 

Дастурий таълим воситаларга қўйиладиган дидактик талабларга 

қуйидагилар киради: илмийлик, тушунарли, қатъий ва тизимли баён этилиши 

билан биргаликда (педагогика, психология, информатика, эргономиканинг 

асосий тамойилларини, замонавий фаннинг фундаментал асосларини ҳисобга 

олиб, ўқув фаолияти мазмунини қуриш имкониятини таъминлаш), узлуксизлик 

ва яхлитлик (илгари ўрганилган билимларнинг мантиқий оқибати ҳамда 

тўлдирувчиси ҳисобланади), изчиллик, муаммолилик, кўргазмалилик, 

фаоллаштириш (ўқитиш мустақиллиги ҳамда фаоллилик хусусиятининг 

мавжудлиги), ўқитиш натижаларини ўзлаштириш мустаҳкамлилиги, 

мулоқотнинг интерфаоллилиги, ўқитиш, тарбиялаш, ривожлантириш ва 

амалиётнинг яхлит бирлиги [1]. 

Методик талабларга қуйидагилар киради: аниқ ўқув фанининг ўзига хос 

хусусиятларини ҳисобга олиш, маълум бир фанинг ўзига хослигини ҳисобга 

олиш, ахборотнинг замонавий методлари ўзаро боғлиқлилиги, ўзаро 

алоқадорлилиги, турли-туманлиги, амалга оширилиши. 

Психологик талабларга идрок этиш (вербал-мантиқий, сенсор-перцептив), 

тафаккур (тушунчавий-назарий, кўргазмали-амалий), диққати (қатъийлилиги, 

бошқага кўчиши), мотивация (ишлашда фаол шакллари, юқори даражада 

кўргазмалилик, ўз вақтида қайта алоқа ёрдамида талабаларнинг юқори 

даражадаги мотивацияларини доимий равишда рағбатлантириш), хотира, 

тасаввури, ёши ва индивидуал психологик хусусиятларини ҳисобга олиш 

(эгаллаган билим, кўникма ва малакаларини ҳисобга олиб, ўқув фани мазмуни 

ҳамда ўқув масалалари мураккаблик даражаси талабаларнинг ёш имкониятлари 

ва индивидуал хусусиятларига мос келиши, ўқув материалини ўзлаштиришда 

ортиқча ҳис-ҳаяжонли, асабий, ақлий юкламалардан таъсирланишдан 

ҳимоялаш) киради. 

Шулар билан бир қаторда техник, тармоқ талаблар, эстетик, махсус 

(интерфаоллик, мақсадга йўналганлик, мустақиллик ва мослашувчанлик, 

аудиолаштириш, кўргазмалилик, кириш назорати, интеллектуал ривожланиш, 

дифференциациялаш (табақалаштириш), креативлик, очиқлик, қайта алоқа, 

функционаллилик, ишончлилик), эргономик ва методик (ўқув материалини 

тақдим этишнинг тушунчали, образли ва ҳаракатли компонентларининг ўзаро 

боғлиқлигига таянган ҳолда қурилиши, ўқув материалини юқори тартибли 

тузилма кўринишида таъминлаши мақсадга мувофиқ. 

 
Бўлажак «Технология» фани ўқитувчисининг креативлигини 

ривожлантиришга таъсир этувчи дидактик омиллар. 

Фанлараро мантиқий ўзаро боғлиқликнинг ҳисобга олиниши, таълим 

олувчига ўқув материалини босқичма-босқич ўзлаштирганлигини турли 

хилдаги назоратларни амалга ошириш асосида аниқлаш имкониятларининг 

яратилиши) талаблар киради. 

Дастурий таълим воситаларидан фойдаланишнинг дидактик 

имкониятлари, таълим тизими самарадорлигида қуйидаги ҳолатлар билан 

белгиланади: 

1. Дастурий таълим воситалари асосида ўқитиш талабаларга 

ахборотларнинг ноанъанавий манбаларига мурожаат қилиш имкониятларини 

очиб беради, мустақил ишлар самарадорлигини оширади ва ижодий фаолият 

билан шуғулланиш учун кенг имкониятлар яратади. 

2. Дастурий таълим воситалари қўйилган методик мақсадларни амалга 

ошириши учун ўқитувчига ўқитишнинг турли шаклларидан ва уларнинг 

мажмуасидан фойдаланиш, яъни зарурий таълим муҳитини барпо этиш 

имконини беради. Ўқитишнинг дастурий таълим воситаларидан фойдаланишда 

ўқитувчи компьютерлаштирилган ўқитиш ва назорат қилиш дастурлари 

шароитидан келиб чиқиб ўзгартириш ва қўшимчалар киритиш имкониятига эга 

бўлади. 

3. Автоматлаштирилган ўқув-ахборот тизимида фойдаланишга асосланган 

ўқитишнинг дастурий таълим воситаларини қўллаш натижасида ўқитувчилар 

ўзларининг ахборот билан таъминланганлик даражаларини оширибгина 

қолмай, балки деярли бутун дунёдаги ахборот жамламаларидан фойдаланиш 

имкониятига эга бўладилар [2; 3]. 

Дастурий таълим воситалар қуйидаги турларга ажралади: ўргатувчи 

дастурлар, тест дастурлари, машқ қилдиргичлар, ўқитувчи иштирокидаги 

виртуал ўқув муҳитини шакллантирувчи дастурлар. 

Хулоса шуки, дастурий таълим воситалар компьютер технологиялари 

ёрдамида ўқув жараёнини қисман ёки тўлиқ автоматлаштириш учун 

мўлжалланган дидактик восита ҳисобланади. Улар таълим жараёнини 

самарадорлигини оширишнинг истиқболли шаклларидан бири ҳисобланиб, 

замонавий технологияларнинг ўқитиш воситаси сифатида ишлатилади. 

Педагогик дастурий таълим воситалари динамик илюстрациялар, овозли 

жараёнлар, анимациялар каби эффектларни амалга оширувчи дастурлардан 

фойдаланиб, талабаларнинг креатив фикрлаш қобилиятларини 

ривожлантиради. 

